
Директорлар кеңесі төрағасының сөзі

2009 жылы да ҚМГ БӨ жақсы жетістіктерге қол 
жеткізгендігін қуанышпен атап айтқым келеді. Жаһандық 
экономикалық құлдырау тұсында қаржылық рынок 
жағдайының нашарлағанына қарамастан, 2009 жылы ҚМГ 
БӨ 209,7 млрд. теңге (1 422 млн. АҚШ доллары) көлемінде 
табыс тапты, ал акцияға шаққандағы табысы 2 871 теңгені 
(бір ЖДҚ-на 3,2 АҚШ долларын) құрады. 

2009 жылдың маусым айында ҚМГ БӨ жаңа бас директоры 
болып Кенжебек Ибрашев тағайындалды. Ол Компанияға 
дамудың келесі кезеңінде басшылық жасайтын болады. 
Ибрашев мырза Компанияның Директорлар кеңесінде 
бірнеше жыл бойы жұмыс істеп келеді және Қазақстанның 
мұнайгаз бизнесінің ерекшеліктерін терең меңгерген 
және мол тәжірибе жинақтаған. Сондай-ақ Компанияның 
бұрынғы басшысы Асқар Балжановқа ҚМГ БӨ-ні дамытуға 
сіңірген елеулі еңбегі үшін айтар алғысым ерекше. 

Біздің стратегиямызға сәйкес 2009 жылдың соңында біз 
“ПетроҚазақстан Инк.” компаниясының 33% акциясын 
сатып алуды сәтті аяқтадық. Бұл мәміле біздің ресурстық 
қорымызды ұлғайтуға мол ықпал етері даусыз және ол өсу 
стратегиясының жалғасы болып табылады. 2010 жылы бұл 
сатып алуы Компанияның топтастырылған мұнай көлеміне 
17%-ға жуық мұнай қосады деген сенімдеміз. 

Бұрын жасалынған сатып алулар, яғни “Қазгермұнай” 
және CCEL-дің 50% үлесі де 2009 жылы жағымды жағынан 
танылғандығына қуаныштымыз. Ендігі кезде Қазақстанның 
құрлығындағы активтерді топтастыруға және “ҚазМұнай 
Газ” компаниялар тобының жалпы стратегиясымен ҚМГ 
БӨ-ның халықаралық мұнайгаз жобаларына қатысуын 
қамтамасыз етуге күш салмақпыз. Қазақстандағы және 
шет елдердегі оффшорлық кен орындарын игеруге қатысу 
міндеті де ҚМГ БӨ дамуының стратегиялық бағытының бірі 
болып табылады. 

Мұнайдың бағасы едәуір төмен болған жағдайдың өзінде 
біз өзіміздің барлық жобаларымызды қаржыландыруға, 
соның ішінде, бұрыннан жинақталған ақша ресурстарының, 
сондай-ақ қолма-қол құралдардың үздіксіз ағымының 
арқасында геологиялық барлауға елеулі қаражат салуға 
мүмкіндігіміз бар. 2010 жылы Компания 95 млрд. теңгеге 
жуық (633 млн. АҚШ доллары) қаражатты күрделі 
шығыстарға, соның ішінде, пайдалану және барлау 
ұңғымаларын қаржыландыру, сондай-ақ ілеспе газдарды 
пайдаға асыруға бағытталған бағдарламаны іске асыру 
сияқты күрделі шығыстарға жұмсауды жоспарлап отыр. 

ҚМГ БӨ бұрынғыдай, негізінен алғанда, мұнай беруді 
арттырудың қазіргі тиімді әдістерінің көмегімен негізгі 
активтердің өнімділігін сақтау мақсатында негізгі Өзен 
және Ембі кен орындарының мұнай деңгейін қолдауды 
көздеп отыр. 

Қолда бар айтарлықтай қордың және нақты 
стратегиямыздың арқасында біздің экономикалық 
дағдарыс мен белгісіздік кезеңінен аз шығынмен шығуға 
нақты мүмкіндіктеріміз бар. Даму стратегиясын іске 
асыра отырып, теңдестірілген бағытты сақтаймыз әрі 
жобаларымыздың қазіргі уақыттағы экономикалық 
тұрғыдан өнім беруі мен мақсатқа сәйкестілігіне қатаң 
сүйене отырып, өз жобаларымызға қатысты инвестициялар 
ағымының толастамауын қамтамасыз ете аламыз. 

Халықаралық инвестициялық қауымдастықтың ұдайы 
ҚМГ БӨ-ге қызығушылық білдіруі инвесторлардың басым 
көпшілігінің Компания тиімділігін мойындағанын көрсетеді. 
Мұның айқын дәлелі – әлемдік қор рыноктарындағы 
дағдарыс салдарынан туындаған құлдыраудан соңғы 2009 
жылы акциялар құнының тез арада қайтадан қалпына келуі 
және 2009 жылдың қыркүйек айында Қытай инвестициялық 
корпорациясының Компанияның 11% акциясын сатып 
алуы. 

Мұнай компаниялары ауық-ауық жаһандық экономикалық 
процестерге, мұнайға қатысты бағаның құбылмалылығына, 
қатаң табиғи жағдайларға, тұтастай алғанда, мұнай және газ 
секторын мемлекеттік реттеу барысында туындайтын еңбек 
даулары және көптеген мәселелерге байланысты белгілі бір 
қиындықтарды бастан өткеруде. Бұған қарамастан, жыл 
өткен сайын біз одан сайын күшейе түсеміз әрі өзіміздің 

Қайыргелді Қабылдин
Директорлар кеңесінің төрағасы

акционерлеріміздің, жалпы Қазақстанның игілігі үшін 
Компанияны нығайтуға үлкен сенімділікпен қадам басып 
келеміз. 

Қазіргі заманда Компанияның атын шығаратын тек өндірістік 
көрсеткіштер, сандар мен көлемдер ғана емес, сонымен 
бірге корпоративтік жауаптылықтың жоғары деңгейі. Біз 
үшін корпоративтік басқару мен әлеуметтік мәселелерді 
шешу өндірістік және қаржылық міндеттерді шешуден де 
маңызды. Осы ұстаным корпоративтік және әлеуметтік 
жауаптылық Компанияның ұзақ мерзімді акционерлік 
құнын қолдау үшін аса қажет екендігін жіті түсінуге 
негізделген. Қызметкерлер және жергілікті тұрғындар 
алдында міндеттерді орындаудан бұлтару, қоршаған ортаны 
қорғау жөніндегі нормаларды сақтамауға жол беру мүмкін 
емес деп есептейміз. Біздің қызметкерлеріміз – ең бағалы 
ресурсымыз екендігін жақсы түсінеміз. Және де жоғары 
білікті мамандарымыз бен қызметкерлеріміздің еңбегін 
мақтан тұтамыз, сондай-ақ қашан да олар үшін қолайлы 
еңбек жағдайын жасауға күш саламыз. Компания өзінің 
қызметкерлерімен үйлесімді диалог орнатуға, олардың 
басындағы жағдайларға атүсті қарамай, мәселелерін 
шешуге аянбай көмек беруге үнемі дайын. 

Осы тұста ҚМГ БӨ Директорлар кеңесінің және тәуелсіз 
директорларының тиімді жұмысын атап өтіп, өз өкілеттігін 
2010 жылы тоқтатқан тәуелсіз директор Кристофер 
Маккензиге оның тәуелсіз директор және Сыйақылар 
жөніндегі комитеттің төрағасы ретіндегі ортақ іске қосқан 
өлшеусіз үлесіне алғыс білдіргім келеді. Сондай-ақ ҚМГ 
БӨ барлық қызметкерлерін үлкен жетістіктерге бірігіп қол 
жеткізуге бағытталған күнделікті ерен еңбектеріне айтар 
алғысым шексіз.

Қайыргелді Қабылдин

Бас директордың сөзі

“ҚазМұнайГаз” Барлау Өндіру” АҚ Бас директоры қызметіне 
Компанияны 2006 жылы IPO үлкен жетістікпен жеткізіп, ҚМГ 
БӨ келешек өсуіне даңғыл жол салған, негізін берік еткен 
Асқар Балжановтың орнын алмастырып, 2009 жылдың 
орта шенінде келдім. Компанияның қызметі маған етене 
таныс, өйткені мен осы қызметке тағайындалғанға дейін 
“ҚазМұнайГаз” Ұлттық Компаниясында (ҚМГ ҰК) барлау 
және өндіру жөніндегі вице-президент қызметін атқарып, 
ҚМГ БӨ дамуын зейін салып бақылап жүрдім. 2007 жылдан 
бастап ҚМГ БӨ Директорлар кеңесінің мүшесімін және 
Компанияның әлеуеті туралы, оның келешек жобалары мен 
перспективалары жөнінде айқын көзқарасым бар.

Негізі қаланған сәттен бастап Компания елеулі жетістіктерге 
қол жеткізді және халықаралық мұнай рыногында маңызды 
ойыншы ретінде нық бекітілді. Жаһандық экономикалық 
дағдарысқа қарамастан, Компания бұрынғысынша онымен 
байланысты мәселелерді, сондай-ақ мұнайға қатысты 
бағаның тұрақсыздығына және басқа да ішкі және сыртқы 
факторларға негізделген қиындықтардың алдын алу үшін 
барлық қажетті ресурстарға ие. 

Өздеріңіз білетіндей, 2009 жылы 1 қаңтарда Қазақстан 
Республикасының жаңа Салық Кодексі өз күшіне енді. 
Оның Компанияның қаржысына әсер ету дәрежесі елеулі 
деңгейде рынок конъюктурасына байланысты болады. 
Дегенмен жаңа салық жүйесі жеткілікті деңгейде ашық және 
мұнай бағасының әртүрлі болуы жағдайында мемлекеттік 
бюджетке салық түсімдерінің әділетті деңгейде болуын 
қамтамасыз ете отырып, Компанияның табысты болуына 
мүмкіндік береді.

Бүгінгі таңда ҚМГ БӨ балансында елеулі сома - 4 млрд АҚШ 
долларына жуық қаражат бар. Біздің стратегиямыз осы 
қаржыны негізінен, жаңа активтер сатып алу, қолданыстағы 
кен орындарындағы өндірісті қолдау, геологиялық барлау 
жұмыстарын жүргізу және барлауға лицензиялар алу 
сияқты ұзақ мерзімді жобаларға жұмсауды қарастырады. 
Біз сондай-ақ ҚМГ ҰК өзара тығыз байланысымыздың 
басымдықтарын бұрын қабылданған мәмілелерге сәйкес 
пайдалануды жалғастыратын боламыз.

Даму стратегиясына сәйкес, 2009 жылдың желтоқсан 
айында Компания аяқталған сатып алулардың тізіміне 
“ПетроҚазақстан Инк.” компаниясының 33% акциясын 
сатып алуын қосты. “ПетроҚазақстан” көмірсутегін барлау, 
өңдеу, өндіру және сатумен айналысады. 2009 жылғы мұнай 

өндіру 6 млн. 294 мың тоннаны (күніне 134 мың баррель 
мұнай) құрады. Бұл барынша тиімді актив және біз 2010 
жылы одан жақсы нәтиже беретінін күтеміз.

Қазақстанның құрғақ жерлеріндегі өндірілетін активтерді 
топтастыру процесінің аясында Компания “Қазақойл 
Ақтөбе”-нің 50% акциясын, “Қазақтүрікмұнай”-дың 51 %, 
сондай-ақ “Маңғыстаумұнайгаз”-дың 50% акциясын сатып 
алу жөніндегі жұмыстарды жалғастырып келеді. Бұл ретте 
біз өзіміздің ресурстық қорымызды әрі қарай ұлғайту және 
Компанияның құнын біздің акционерлеріміз бен өз еліміздің 
мүддесіне сай арттыру үшін Қазақстаннан да, шет елдерден 
де өзге де тартымды активтерді сатып алу мүмкіндіктерін 
қарастыруға дайынбыз.

ҚМГ БӨ мұнай өндіру жағынан Қазақстандағы 
көшбасшылардың үштігіне кіреді. 2009 жылы Компания 
“Қазгермұнай” БК ЖШС және CCEL (“Қаражанбасмұнай”) 
үлесін қосқанда, 11 497 мың тонна мұнай (күніне 232 
мың баррель) өндірді. Бұл 2008 жылмен салыстырғанда 
3,8% төмен, бірақ, қатаң табиғи жағдайлар мен электр 
қуатындағы уақытша іркілістерге қарамастан, өндіріс 
көлемінің төмендеуі жоспарланған деңгейден елеусіз ғана 
төмен болғанын атап өткеніміз жөн. Біз қолданыстағы 
активтердегі өндірудің оңтайлы деңгейін ұстап тұруға 
ұмтыламыз және мұнай алудың жетілдірілген әрі 
экономикалық тұрғыдан тиімді әдістерін пайдалануды 
жалғастыра береміз. 2010 жылы өзіміздің негізгі 
активтерімізге қатысты күрделі шығыстарды арттыруды 
және негізгі кен орындарындағы мұнай деңгейі мен өндірістің 
жалпы өсімін қолдау мақсатында өз ресурстық қорымызды 
кеңейтуді жоспарлап отырмыз. Күрделі шығыстар көлемінің 
артуы әлемдік экономикалық дағдарыс аяқталған соң, 
Компания қызметінің қалыпқа келудегі маңызды қадамын 
білдіреді. Қаржылық ресурстарымыз Компанияның 
келешегін, әсіресе бюджеті үш есе арттырылған барлауды 
және ілеспе газды пайдаға асыруды инвестициялауға 
мүмкіндік береді.

ҚМГ БӨ әлеуеттерінің бірі – бұл корпоративтік басқару, 
процедуралар мен есептіліктің тиімділігінің жоғары 
стандарттарына ден қоюы. Компания жыл сайын осы 
салалардағы жетістіктерді жариялап отырады. 2009 
жылдың шілде айында халықаралық Standard & Poor’s 
(S&P) рейтингтік агенттігі ҚМГ БӨ “BB+” корпоративтік 
несиелік рейтингін растады және Компанияға “ГАММА-6” 
корпоративтік басқару рейтингін берді. Бұл рейтинг 

корпоративтік басқару рейтингінің (КБР) жаңартылған 
әдістемесіне негізделген және басқару және іскерлік 
тәжірибе құрылымына берілген аса толық баға болып 
табылады. Агенттік ҚМГ БӨ бас компаниямен қалыптасқан 
және айқын өзара қатынастарын, аудиттің білікті 
жүйесін, акционерлермен тиімді қатынасу және тәуелсіз 
директорлардың қызметін қосқанда, корпоративтік 
басқаруының мықты жақтарын бағалады. Компанияның 
өсіп келе жатқан халықаралық беделінің тағы бір айғағы 
– 2009 жылдың қыркүйек айының соңында ҚМГ БӨ 11% 
акциясын Қытай инвестициялық корпорацияның сатып 
алуы болды. 

Адамдарға және мұнай өнеркәсібі қызметкерлерінің 
әлеуметтік-тұрмыстық жағдайларына назар аудару - 
ҚМГ БӨ қызметінің негізгі аспектісі болып саналады. Біз 
қызмет атқарып отырған барлық аймақтарда жергілікті 
тұрғындардың және Компанияның дамуына үлкен үлес 
қосып отырғандардың өмір сапасын жақсарту үшін қолдан 
келгенннің бәрін жасауға дайынбыз. Біздің жетістіктеріміз 
– бұл біздің барлық қызметкерлеріміздің қауырт жұмысы 
мен жоғары кәсібилігінің нәтижесі және біз Компанияның 
барлық құрылымдық бөлімшелерінде әлеуметтік-жауапты 
басқарушылық процесстерді енгізуге талпыныс жасаймыз.

Тәжірибесі мен кәсіби шеберлігі ҚМГ БӨ-ні өз 
мақсаттарына жеткізуге демеу болатын әрі барлық, тіпті, 
ең күрделі міндеттердің өзін уақтылы және дұрыс шешуге 
көмектесетін әріптестеріміз бен серіктестерімізге ерекше 
алғысымды білдіргім келеді. Жан-жақты қолдау көрсеткені 
үшін “ҚазМұнайГаз” Ұлттық компаниясына, Директорлар 
кеңесі мен тәуелсіз директорларға ерекше алғыс айту 
қажет деп санаймын. Себебі, олардың сауатты басқаруы 
мен тиімділікке бағытталған жұмыстары Компанияның ұзақ 
мерзімді акционерлік құнын арттыруға ықпал етіп, оның 
келешек дамуын алдын ала бірнеше жыл бұрын қамтамасыз 
етіп отыр.

